
Numri i lëndës: 2020:141555 

Datë: 26.10.2020 

Numri i dokumentit:     01217840 

 

EF.nr.1/2019 

 

GJYKATA THEMELORE NË PRISHTINË, Departamenti për Çështje Ekonomike, me 

gjyqtarin Mr.sc.Bajram Miftari, duke vendosur në lëndën e falimentimit të debitorit [“P...” 

sh.p.k], me seli në Ferizaj, me numër të regjistrimit të biznesit [...], të cilin e përfaqëson [G.R], 

avokat nga Prishtina, me autorizim, pas përfundimit të seancës dëgjimore të falimentimit, të datës 

15.10.2020, me datën 23.10.2020, mori këtë: 

 

 

A K T V E N D I M 

Për përfundimin e procedurës së falimentimit  

 

 

I. Përfundohet procedura e falimentimit të debitorit [“P...” sh.p.k], me seli në Ferizaj, 

me numër të regjistrimit të biznesit [...] dhe me numër fiskal [...].   

II. Konstatohet se pas marrjes së vendimit gjyqësor për likuidim, administratori i 

falimentimit e ka bërë organizimin e shitjes së aseteve të debitorit të falimentimit,  

shitjen e tyre, përmes ankandit publik.  

III. Detyrohet administratori i falimentimit që të inicojë dhe të ndjek procedurën e 

shlyerjes së debitorit të falimentimit, [“P...” sh.p.k], me seli në Ferizaj, pranë ARBK-

së, brenda afatit prej 30 ditësh nga dita e dorëzimit të këtij aktvendimi.  

IV. Administratori i Falimentimit lirohet nga detyra e administratorit të falimentimit, pas 

shlyerjes së debitorit të falimentimit në procedurën pranë ARBK-së.  

V. Nga një kopje e këtij aktvendimi t’iu dërgohet: Administratorit të falimentimit, z. 

[R.S]; përfaqësuesit të autorizuar të debitorit të falimentimit, [G.R], avokat nga 

Prishtina; Agjencisë për Regjistrimin e Bizneseve (ARBK), me seli në Prishtinë, 

ATK-së, me seli në Prishtinë; dhe Doganës së Kosovës, me seli në Prishtinë.      

 

A r s y e t i m i 

 

Debitori i falimentimit, [“P...” sh.p.k], me seli në Ferizaj, me datën 23.04.2019, ka paraqitur 

propozim për fillimin e procedurës së falimentimit. Në propozim ka parashtruar se si biznes, që 

nga viti 2013 është duke operuar me humbje dhe si rezultat i atyre humbjeve ka mbetur në borxhe 

ndaj ATK-së, Doganës së Kosovës e disa subjekteve të tjera dhe se që nga ajo kohë nuk është në 

gjendje të përmbushë kërkesat ndaj kreditorëve. Si rrjedhojë e një paaftësie paguese të krijuar, 

kreditorët kanë iniciuar procedura përmbarimore ndaj debitorit të falimentimit.  

 

Me aktvendimet e kësaj gjykate, EF.nr.1/19, të datës 17.07.2019, ka filluar procedura e 

falimentimit të debitorit dhe është caktuar administratori i falimentimit, z. [R.S].   

 

Administratori i falimentit i ka ndërmarrë veprimet dhe aktivitetet që i takojnë sipas Ligjit për 

Falimentimin, siç kanë qenë shpallja publike e falimentimit; kontaktimi me debitorin e 

falimentimit; veprimet në drejtim të identifikimit të pasurisë së tij dhe marrja nën administrim e 

tyre; pranimi i kërkesave të kreditorëve dhe shqyrtimi i tyre, marrja e vendimeve lidhur me 

kërkesat kreditore; hartimi i listës përfundimtare të kreditorëve, e veprime të tjera të ndërmarra 

në procedurë të falimentimit.   

 

Gjatë procedurës së falimentimit është shqyrtuar edhe çështje e riorganizimit të debitorit të 

falimentimit, por është vlerësuar si proces i pamundshëm për shkak të rrethanave specifike në të 

cilat gjendet debitori i falimentimit. Prandaj, gjykata ka marrë aktvendim që debitori i 

falimentimit të dërgohet në procedurë të likuidimit. 

 

Pasuria e identifikuar dhe e evidentuar e debitorit si dhe mjetet e kapitalit themeltar janë 

shndërruar në pjete monetare të gatshme për shpërndarje, me një fond prej gjithsej 5,500.20 €.   

Në seancën dëgjimore të dt. 15.10.2020, administratori i falimentimit, ka njoftuar gjykatën për 

ecurinë e procesit të likuidimit dhe ka dorëzuar raportin final. Konform këtyre të dhënave ka 

rezultuar se ka përfunduar edhe procesi i likuidimit të fondit të likuidimit, ku shpërndarja e 

mjeteve është bërë konform listës përfundimtare të kreditorëve dhe për mbulimin e shpenzimeve 

të shkaktuara në procedurë të falimentimit. Në të njëjtën seancë gjykata ka vendosur për 

përfundimin e procedurës së falimentimit.  

 

Me Ligjin për Falimentimin, neni 103, paragrafi 2, është përcaktuar se gjykata e përfundon me 

aktvendim procedurën e falimentimit. Duke u bazuar në faktet dhe rrethanat e lartcekura dhe në 

dispozitat ligjore të cituara më sipër, gjykata vendosi si në dispozitiv të këtij aktvendimi.  

 

 

GJYKATA THEMELORE NË PRISHTINË 

Departamenti për Çështje Ekonomike 

EF.nr.1/2019, me datën 23.10.2020 

 

   

 

         Gjyqtari 

         Mr.sc. Bajram Miftari 

 

 

 

UDHËZIMI JURIDIK: Kundër këtij aktvendimi palët kanë të drejtë ankese Gjykatës së Apelit 

në Prishtinë, përmes kësaj gjykate, në afatin prej 7 ditësh nga dita e dorëzimit të tij. 


